
           1. Անհրաժեշտությունը
 Հայաստանի Հանրապետության կառավարության 2002 թվականի                       օգոստոսի 29-ի «Օտարերկրյա պետությունների բարձրագույն ուսումնական կամ գիտակրթական հաստատություններ ընդունված Հայաստանի Հանրապետության քաղաքացիներին պարտադիր զինվորական ծառայության զորակոչից տարկետում տալու կարգը հաստատելու մասին»  N 1394-Ն որոշման 3-րդ կետում կատարվող փոփոխությունը բխում է այն հանգամանքից, որ աշխարհի լավագույն բարձրագույն ուսումնական և գիտակրթական հաստատությունների ակադեմիական վարկանիշային  ցանկերը փոփոխություններ են կրել, կարիք է առաջացել դրանք նորով փոխարինելու:
4-րդ կետում լրացում կատարելու  անհրաժեշտությունը պայմանավորված է նրանով, որ տվյալ դրույթը տարաբնույթ ընկալումների և մեկնաբանումների տեղիք է տալիս, իսկ  <<Իրավական ակտերի>> ՀՀ օրենքի 86-րդ հոդվածի 1-ին մասի համաձայն` <<Իրավական ակտը մեկնաբանվում է դրանում պարունակվող բառերի և արտահայտությունների տառացի նշանակությամբ` հաշվի առնելով օրենքի պահանջները: Իրավական ակտի մեկնաբանությամբ չպետք է փոփոխվի դրա իմաստը:>>:

     2.Ընթացիկ իրավիճակը և խնդիրները
         Վերոնշյալ դրույթի տարաբնույթ ընկալաման արդյունքում,  մասնավորապես` 4-րդ կետի պահանջները տարածվում են նույն օտարերկրյա նույն ուսումնական հաստատություններում սովորողների վրա,  թե նույն օտարերկրյա այլ ուսումնական հաստատությունում սովորղների վրա,  առաջացել  են  խնդիրներ, որոնց լուծման նպատակով <<Հայաստանի Հանրապետության կառավարության 2002 թվականի օգոստոսի 29-ի N 1394-Ն որոշման 4-րդ կետում լրացում կատարելու մասին>> ՀՀ կառավարության որոշման նախագիծ է ներկայացվել  ՀՀ կառավարության նիստի քննարկմանը:     
   3. Ակնկալվող արդյունքը
      Հայաստանի Հանրապետության կառավարության 2002 թվականի օգոստոսի 29-ի                 N 1394-Ն որոշման 4-րդ կետում լրացում կատարելով կհստակեցվի տվյալ դրույթը  և  կլուծվեն դրանից բխող խնդիրները, մասնավորապես դրա պահանջները կտարածվեն  նույն օտարերկրյա նույն ուսումնական հաստատություններում սովորողների վրա: Իսկ նոր վարկանիշային ցանկը հնարավորություն կտա ՀՀ քաղաքացիներին ուսումնառելու աշխարհի լավագույն բարձրագույն  ուսումնական հաստատություններում: 

   <<Հայաստանի Հանրապետության կառավարության 2002 թվականի օգոստոսի 29ի  N 1394-Ն  որոշման  մեջ   լրացում  կատարելու  մասին>>  ՀՀ կառավարության որոշման նախագծի ընդունումը  այլ իրավական ակտերում փոփոխություններ չի առաջացնի:

      <<Հայաստանի Հանրապետության կառավարության 2002 թվականի օգոստոսի 29-ի                N 1394-Ն  որոշման  մեջ լրացում կատարելու  մասին>>  ՀՀ կառավարության որոշման նախագծի ընդունումը ՀՀ եկամուտներում և ծախսերում փոփոխություններ չի առաջացնի

